
SECTION A (Reading & Comprehension) 

1. A hnuaia thu hi ngun takin chhiar la, zawhnate hi chhang ang che.  15 

  Literature hi khawvela mhringte ti hmasawntu ber a ni e, tiin sawi 

ila, kan sawi sual vak awm lo ve. Literature atang hian thil tam tak kan 

zir zel a, finna kan hmu chhuak tam tial tial a. Thil chhui dan leh zir dan 

thiamna min pe a, chu chuan mihringte hi min ti hmasawn thin a ni. 

Literature hi a awmzia berah chuan mihringten kan mamawh sawi nan 

mai ni lo, thil engemaw chhinchhiah reng tlak leh mite hriat ve tlak ni a 

kan sawi thin hi a ni. Chu chu ziak a chhinchhiah thlapin mamawh hun 

apianga chhiar theih turin min a lo vawng tha thin a ni. 

  Literature hian thlur bing leh awn lam bik a nei lo va, heng 

mihringte hmasawnna tura zirna chi hrang hrang – History te, geography 

te, economics te, politics te, sociology te anthropology leh philosophy lam 

thil zawng zawng pawh hi a luh chilh vek a, a tul dan ang zelin science leh 

mathematics lam thlengin a luh chilh vek a. Mifing tam takin thil an hmu 

chhuak a, chung an thil hriat thar leh hmuh chhuah thar chanchin 

mipuiin hre ve se an tih chu tawngkama sawi mai duh tawk lovin 

chanchinbuah emaw, lehkhabuah emaw ziakin an theh darh a, an vawng 

tha khiau bawk a ni.Hetiang thu hlu, mite tui halna tihreh sak tura 

mihring thinlung chhungril tak atanga thu mawi ber ber lo chhuak, a 

mawina leh ngaihnawmna mai ni lo, finna thuril ber ber nena in zem chiat 

leh a lo chhiar tute ti fing thei tur ni bawk si thuziak hi Literature an tih a 

chu a ni. Hetia kan sawi rual hian literature chu rilru lam thatna 

inzirtima (moral science) lawng lawng chu a ni si lo. 

  Rilru a vawn, tawngkaa sawi chhuah leh thin ang hi chu, tawngkaa 

inhlan chhawn (oral literature) an ti thin. Hetiang thu inhlan chhawn hun 

lo danglam zelah a dawng sawngtu leh a sawi chhawngtu a zirin a 

danglam fo thin. Tuna Literature kan tih taka hi chu hun lo kal leh zel 

turah pawh danglam tawh lo tura ziaka chin chhiah fel thlap fel thlap leh 

vawn that hi a ni. English mi hla phuah thian John Keats’an ‘Thu ziak 

mawi (arts) tak chu chatuan lawmna a ni e’ a tih angin mihring hriat duh 

zawng, ngaihnawm a tih leh a hlimpui tur thufing leh suangtuahna ril 

zam vel in fawk khawm thuziak chuan hun rei tak atan hlutna kum – 

hlun a nei thin. Homera’n (65-8 BC) ‘Thu leh hla tangkai em emna leh a 

hlutna chu rilru hlimna thlentu a nihna hi a ni’a tih pawh kha vawiin 

thleng hian a la dik reng a ni. 

 Heng zawhnate hi chhang rawh le : 26=12 

(i)  Mihringte ti hmasawntu ber pakhat ni a sawi chu engnge ? 2 

(ii)  Literature hian engnge min pek ? 2 

(iii)  Zirna chi hrang eng eng nge a huam ? 2 

(iv)  Oral Literature sawifiah teh. 2 

(v)  Keats-an thuziak mawi tak chu engnge a vuah ? 2 

(vi)  Literature hlutna ni a i hriat han sawi teh. 2 

(vii)  Heng thu hmang hian sentence han siam teh. 13=3 

(a) Thlur bing. 

(b) Inhlan chhawng. 

(c) Literature. 

SECTION B (Grammar)  

2. Heng tawng upate hi hrilhfiah rawh : 13=3 

(a) Tui lai rap. 

(b)  Khawthlang zai. 

(c) A khau kapin. 

3. Hengte hi tawng upain engtin nge an sawi ? 12=2 

(a) Vak chhuak,leng vak vak mi. 

(b)  Ti duh dah, duh hun huna kut thlak. 

4. A hnuaia thute hi a hmaa thute nen zawm hun leh zawm loh hun tilang 

turin sentence han siam teh. 13=3 

(a) Biak buk. 

(b)  Bangbo. 

(c) Dawhkan. 

5. Mood danglam vanga spelling lo danglam tilang turin sentence siam  

rawh. 13=3 

(a) Bal. 

(b)  Bia. 

(c) Ziah. 

6. A hnuaia thute hi a danglam dan sawifiah la,a tichiang turin sentence 

siam bawk rawh.  22=4 

(a) Tlu leh thlu. 

(b)  Vulh leh khawi. 

SECTION C (Composition) 

7. (a) Tunlaia Social Media kan hman sual theih dan chung chang I thian 

nena in ngaih dan thumal 200 velin han ziak teh. 6 

(b) Hnam dang tawng, Mizo tawng ang a kan hman zui tak panga (5) 

han sawi teh. 15=5 

8. I duh ber hmangin Essay thumal 500 velin han ziak teh. 10 

(a) Swash Bharat. 

(b) Zirlaite tana Kohhran-a in hman dan tawk. 

(c) Ramsa humhalh. 

9. A hnuaia thu hi ngun takin chhiar la,tawi kim si, hmun thuma thena 

hmun khat velin han kai tawi teh. 22=4 

(a) Tirhkoh Paulan, ‘‘Tin lei chung zawng zawnga awm turin bul hrnun 

khat vekin hnam tin a siam a,an tan hun bi te a ruat a, an awmna ri 

te pawh a kham sak a’’ ti a lo sawi hi hetia han chhiar hi chuan a 

lang fel thluam mai a. Mahse kan tana hun ruat leh ramri kham 

chungchangah ngaih dan a in rual thei lo va, hnam hrang hrang 

karah innghirnghona a lo chhuak a, harsatna chi hrang hrang a lo 

punlun belh zel bawk a. Hnam harang leh hnam hrang inkarah in 

hmel makna leh indona a lo chhuak ta thin a. History han chhiar ila 

hnam hrang hrang indona chanchinin a khat tlat a tih theih a ni. 

Mahse tunlai kan dinhmunah pawh hnam innghirnghona leh 

intihbuaina a la thleng zel a, a la thleng zel dawn pawh a ni mahna! 

(b) Kum 1860 January thlaah khan Mizo-ho chu rammu turin mi  

400-500 lai tur hi Fenny lui dungah an liam thla chiam mai 

a.Chumi thla vek ni 31-ah Chagulney-ah (Tripura) phaikuamah 

chuan in thahna rapthlak tak thawm a thang ta a ni. Hemi ni hian 

hemi lai phaikuama cheng hnam hrang hrang, Bengali te, Chakma 

te, Riang te leh Kuki dang te an lo zu run a lo ni a. An thawk 

chhuak thahnem bawk a, an hma zau viau mai; khaw sawm leh 

panga (15) an run a, an duh tawk hnuah an hal nghal zel bawk.  

SECTION D 

(Poetry)  

10. I duh zawk hi a tobula chhuiin hrilhfiah rawh.  14=4 

(i) ‘‘Mi tawnah puan ang hlui tawh mah la, 

 Min nghilh bik suh Valrianga’’ 

(ii) ‘‘Turni eng,khuangruahpui,romei tlang bawm, 

 Zing daiten daiten kawltu chawi mal an sawm; 

 Vau leh hrin, fak hlawh chang, ni hi, 

 Zirtu tan malsawm hlantu a lo ni.’’ 

11. Ram Hmangaih hla’ phuahtuin ‘Mizoram leh Bethlehem a khai khin dan 

kha han sawi teh. 2 

12. Chhung khat laina hui khawm chungchanga mi mawh phurhna han sawi 

teh. 2 

13. Mizo tawng tluangin han dah teh. 14=4 

(a) Ami hluanin awl ni reng a nei si lo. 

(b)  Tlai ni kan leng, ningzu lo hian, chhum zing a lo kiang ta. 

(c) Naktuk,nimin chang mai tur hi, 

 Liam tir lo teng aw a thlawnin. 

(d) Halloten kan len lai dawnin, 

 Thlangkhuandim ka phal lo che. 

SECTION D 

     (Prose) 

14. Mizo hluia khawtlang nun dan tlangpui han sawi teh. 4 

15. Pasalthate kan ngaihdan chu engvanga thlak thleng ngai nge ? 2 

16. ‘Nihna’ tih ziaktu hian tute bulah nge fimkhur ngai a tih ? 2 

17. Hun thlir dan chi hnih sawi la, thlir dan tha zawk sawi bawk rawh. 2 

18. Heng thute hi hrilhfiah rawh : 13=3 

(a) Sahawk. 

(b) Chauh thu ba rawh. 

(c) Lepchiah. 

 


